
Concello de Vilalba

BASES  “Recomendar ten premio”
1. Obxecto e finalidade
A Biblioteca Municipal do Concello de Vilalba, convoca o concurso “Recomendar ten premio”, co obxecto de conmemorar o día da biblioteca (24 de outubro), fomentar a lectura e  o hábito de visitar a biblioteca como espazo público de lecer.
2. Persoas ás que se dirixe
Para participar neste concurso establécese unha única categoría na que poderán participar todos os socios da Biblioteca Municipal de todas as idades (o carné é gratuíto e faise no momento). 
3. Inscrición
Poderanse inscribir para o concurso desde o día da publicación das bases ata o 29 de outubro de 2021, na biblioteca Municipal de Vilalba en horario de 10h a 13:00h e 15:30h a 18:30h.
As bases publicaranse nas redes sociais do Concello de Vilalba (Facebook e Instagram), na web www.vilalba.gal e na propia biblioteca. 
4. Mecánica de participación.
Para participar no concurso, os usuarios da biblioteca terán que seguir os seguintes pasos:
_ 1º  sacar unha foto recomendado un libro que pertenza a colección da biblioteca. (foto orixinal, na que se identifique o libro ( portada ,contraportada,...) e na que soamente apareza o libro).
_ 2º enviar a foto ao  número de whatsapp 626399329, xunto cos datos persoais (nome, apelidos e DNI ou Núm. de carné da biblioteca) e un texto coa  súa recomendación (máximo 50 palabras). 
Só se poderá presentar una única fotografía por usuario e recibiran unha confirmación da  recepción da mesma.
O rematar o prazo de inscrición, as fotografías serán numeradas e expostas na Biblioteca ata o 10 de novembro de 2021.
Instalarase unha furna selada na propia biblioteca onde o público asistente votará a mellor recomendación, valorando o texto e a fotografía, escribindo nos papeis oficiais dispoñibles o carón da furna o número que corresponda a fotografía escollida.
Os votos serán anónimos e só un voto por persoa. 
Solicitarase o carné da biblioteca para poder votar.
5. Premios.
A foto do libro recomendado que reciba maior número de votos, será premiada cun lote de libros e material de papelería por valor de 60€.
O financiamento do premio farase con cargo á aplicación orzamentaria 3321.48942   (orzamento municipal 2021 do Concello de Vilalba).
6. Xurado.
O xurado será o propio público. O día 11 de novembro de 2021 ás 17:00h abriranse a furna e contabilizaranse os votos ante o público asistente, en presencia da Concelleira de Educación, Infancia e Mocidade,  Feiras e Mercados e Turismo, ou persoa en que delegue, e a/o bibliotecario ou persoa en quen delegue, que farán constar o resultado do concurso na acta correspondente.
En caso de empate, solicitarase unha man inocente para desfacer o empate, metendo nunha furna os números das fotos que sexan motivo de empate, resultando gañadora o número que se saque.
7. Protección de datos.
Os datos persoais facilitados non serán incorporados a ningún ficheiro e serán utilizados unicamente coa finalidade de xestionar a participación no concurso.
8. Responsabilidades.
O Concello de Vilalba resérvase o dereito de anular a calquera participante se se teñen sospeitas dunha manipulación incorrecta dos datos ou do concurso.
9. Aceptación das bases do concurso.
A organización reservase o dereito de acortar, prorrogar, modificar ou cancelar este concurso se así o estima conveniente ou se concorreran circunstancias excepcionais que impediran a sua realización.
A participación no concurso supón a aceptación das normas.

